
W Gabra tal-gurisprudenza

KONKLUZJONIJIET TAL-AVUKAT GENERALI
CRUZ VILLALON
ipprezentati fis-16 ta’ Mejju 2013"

Kawza C-280/11 PIl-Kunsill tal-Unjoni Ewropeavs
Access Info Europe

“Appell — Regolament Nru 1049/2001 — Diritt ta’ access ghad-dokumenti tal-Parlament Ewropew,
tal-Kunsill u tal-Kummissjoni — Azzjoni tal-Kunsill fil-‘kapacita legizlattiva’ tieghu — Nota
tas-Segretarju Generali tal-Kunsill dwar proposti pprezentati fil-kuntest tar-revizjoni tal-istess
Regolament (KE) Nru 1049/2001 — Cahda tal-informazzjoni dwar l-identita tal-Istati Membri
awturi tal-proposti”

1. Dan l-appell iqajjem il-kwistjoni dwar jekk il-Kunsill skont id-dispozizzjoni tar-Regolament
Nru 1049/2001° dwar l-access pubbliku ghad-dokumenti tal-Parlament Ewropew, tal-Kunsill u
tal-Kummissjoni, jistax jichad l-informazzjoni dwar l-identita tal-Istati Membri li pprezentaw emenda
fil-kuntest ta’ procedura legizlattiva ta’ revizjoni, precizament, tal-imsemmi regolament.

2. Fis-sentenza taghha tat-22 ta’ Marzu 2011, Access Info Europe vs II-Kunsill,® il-Qorti Generali
ddecidiet il-kwistjoni fin-negattiv, li ta lok ghal dan l-appell min-naha tal-Kunsill, u b’hekk il-Qorti
tal-Gustizzja nghatat l-opportunita li zzid il-gurisprudenza taghha dwar I-eé¢cezzjoni ghall-aécess ghal
dokumenti stabbilita fl-Artikolu 4(3) tar-Regolament Nru 1049/2001.

3. Iktar konkretament, din il-kawza toffri lill-Qorti tal-Gustizzja l-opportunita li tippre¢iza, ghall-ewwel
darba, l-isforz partikolari ta’ trasparenza li r-Regolament Nru 1049/2001 jitlob minghand
l-istituzzjonijiet meta dawn jagixxu mhux biss fil-kuntest tal-kapacita legizlattiva taghhom — bhal ma
kien il-kaz fil-kawza L-Isvezja u Turco vs II-Kunsill —*, izda wkoll fil-kuntest stess ta’ procedura
legizlattiv.

I - Il-kuntest guridiku
4. Il-premessa 6 tar-Regolament Nru 1049/2001 tipprovdi li gej:

“Ghandu jinghata ac¢cess akbar ghad-dokumenti fkazi fejn l-istituzzjonijiet jagixxu fil-kapacitajiet
legizlattivi taghhom, inkluzi kazi fejn jagixxu skont setghat delegati, filwaqt li fl-istess hin tinzamm
l-effettivita tal-process tat-tehid tad-decizjonijiet tal-istituzzjonijiet. Sa fejn ikun possibbli, dawn
id-dokumenti ghandhom ikunu accessibbli direttament.”

1 — Lingwa originali: I-Ispanjol.

2 — Regolament (KE) Nru 1049/2001 tal-Parlament Ewropew u tal-Kunsill, tat-30 ta’ Mejju 2001, dwar l-a¢¢ess pubbliku ghad-dokumenti
tal-Parlament Ewropew, tal-Kunsill u tal-Kummissjoni (GU Edizzjoni Specjali bil-Malti, Kapitolu 1, Vol. 3, p. 331).

3 — Kawza T-233/09.

4 — Sentenza tal-1 ta’ Lulju 2008, Kawzi maghquda C-39/05 P u C-52/05 P (Gabra p. 1-4723). Id-dokument inkwistjoni ghalhekk kien opinjoni

tas-servizz legali tal-Kunsill b'riferiment ghal proposta ta’ direttiva tal-Kunsill stess. Ghaldagstant, dan huwa dokument ta’ natura interna u
preliminari ghal procedura legizlattiva.

5. Skont l-Artikolu 1(a) tal-imsemmi regolament dan ghandu I-ghan “li jfisser il-prin¢ipji,
kondizzjonijiet u limiti minhabba ragunijiet ta’ interess pubbliku jew privat, li jirregolaw l-access
pubbliku ghad-dokumenti tal-Parlament Ewropew, il-Kunsill u [-Kummissjoni [..] previsti
fl-Artikolu 255 tat-Trattat tal-KE sabiex jigi zgurat l-akbar acc¢ess ghal dokumenti”.

6. Skont 1-Artikolu 4(3) tar-Regolament Nru 1049/2001, “[a]¢cess ghad-dokument li fih opinjonijiet
ghall-uzu intern bhala parti minn deliberazzjoni u konsultazzjonijiet preliminarji fl-istituzzjoni
kkoncernat ghandu jigi rifjutat anke wara li tittiehed id-decizjoni jekk l-izvelar tad-dokument
serjament idghajjef il-process tat-tehid ta’ decizjonijiet tal-istituzzjoni, jekk m’hemmx interess pubbliku
akbar fl-izvelar tieghu”.

II — Sfond

7. Access Info Europe (AIE) hija asso¢jazzjoni stabbilita fMadrid (Spanja) li fit-3 ta’ Marzu 2008 talbet
lill-Kunsill, skont ir-Regolament Nru 1049/2001, a¢¢ess ghal nota tas-26 ta’ Novembru 2008 indirizzata
mis-Segretarjat Generali tieghu lill-“grupp ta’ hidma” stabbilit mill-Kunsill fil-kuntest tar-revizjoni
tar-Regolament tieghu Nru 1049/2001. L-imsemmija nota (iktar ’il quddiem id-“dokument mitlub”)
tigbor id-diversi proposti ghal emenda jew ta’ redazzjoni mill-gdid ikkomunikati minn diversi Stati
Membri, identifikati fl-istess nota, fil-laqgha tal-grupp ta’ hidma tal-25 ta” Novembru 2008.

8. Fis-17 ta’ Dicembru 2008, il-Kunsill ikkonceda lill-applikant ac¢ess parzjali ghad-dokument mitlub, u
elimina r-riferimenti ghall-identita tal-Istat Membru awtur ta’ kull proposta. Sabiex jiggustifika r-rifjut
tieghu li jikkomunika din l-informazzjoni, il-Kunsill indika li l-izvelar taghha kien jippregudika b’'mod
serju l-process tat-tehid ta’ decizjonijiet, u ma kienx mehtieg minhabba interess pubbliku ikbar, li
effettivament kien jippermetti l-applikazzjoni tal-e¢¢ezzjoni ghad-dritt ta’ access ghal dokumenti
stabbilita fl-Artikolu 4(3) tar-Regolament Nru 1049/2001.

9. Din id-decizjoni giet ikkonfermata permezz ta’ decizjoni tas-26 ta’ Frar 2009 (iktar ’il quddiem,
id-“decizjoni kkontestata”).

10. Ghandu jittiehed inkunsiderazzjoni minn issa li verzjoni shiha tad-dokument mitlub giet zvelata
fl-istess gurnata li gie adottat (26 ta’ Novembru 2008) mill-organizzazzjoni “Statewatch” fis-sit internet
taghha. Dan l-izvelar ma kien awtorizzat bl-ebda mod mill-Kunsill, 1i jsostni li ma kienx jaf bih
fil-mument li adotta d-decizjoni kkontestata.

11. AIE pprezentat rikors ghall-annullament tal-imsemmija decizjoni kkontestata quddiem il-Qorti
Generali.

III - Is-sentenza tal-Qorti Generali

12. Ir-rikors ghal annullament gie deciz permezz tas-sentenza tat-22 ta’ Marzu 2011. Filwaqt li tfakkar
il-prin¢ipji li jirregolaw l-a¢¢ess ghal dokumenti (punti 55 sa 58), il-Qorti Generali tibda billi tiddikjara
li l-ec¢¢ezzjoni ghall-access hija ggustifikata biss jekk l-interess protett mill-ecc¢ezzjoni jkun
konkretament u effettivament affettwat (punti 59 u 60).

13. Filwaqt li applikat l-imsemmija principji ghall-kawza inkwistjoni, il-Qorti Generali ezaminat
ir-ragunijiet invokati mill-Kunsill sabiex jiggustifika ¢-cahda ghall-access. Fl-ewwel lok, tikkunsidra
t-tnaqqis tal-margni ta’ manuvra tad-delegazzjoni tal-Istati Membri jekk il-pozizzjoni taghhom
fil-hidma preparatorja ssir pubblika, peress li dan jista’ jirrizulta fi pressjonijiet min-naha tal-opinjoni
pubblika li jistghu jnaggsu I-liberta tad-delegazzjonijiet. F'dan ir-rigward, il-Qorti Generali twiegeb li
l-prin¢ipju ta’ legittimita demokratika jimplika r-responsabbilta ghall-atti proprji, spe¢jalment
fil-kuntest ta’ procedura legizlattiva (punti 68 sa 74).

14. Fit-tieni lok, il-Qorti Generali tichad li n-natura preliminari tad-diskussjonijiet pendenti hija
determinanti sabiex jigi evalwat riskju ta’ pregudizzju ghall-process decizjonali (punti 75 u 76).

15. Sussegwentement, is-sentenza appellata tichad li tista’ tittieched inkunsiderazzjoni n-natura
partikolarment sensittiva tal-proposti maghmula mid-delegazzjonijiet tal-Istati Membri. Dawn huma
proposti ta’ revizjoni tar-Regolament Nru 1049/2001 li jaqghu b’'mod naturali fl-andament
tal-procedura legizlattiva demokratika u li 1-kontenut taghhom huwa pubbliku, u dak li huwa diskuss
huwa biss l-opportunita li ssir maghrufa l-identita tal-awturi ta’ dawn il-proposti (punti 77 u 78).

16. Fir-raba’ lok, il-Qorti Generali tichad I-argument li t-tul mhux normali tal-procedura ta’ revizjoni
tar-Regolament Nru 1049/2001 huwa dovut ghad-diffikultajiet ikkawzati mill-izvelar mhux awtorizzat
tad-dokumenti ta’ hidma (punt 79).

17. Fl-ahhar nett, u anki frelazzjoni mal-izvelar mhux awtorizzat, il-Qorti Generali ssostni li wara dan
l-izvelar il-Kunsill ippubblika dokument fejn, minbarra li espona l-proposta ta’ emenda tar-Regolament,
wera l-identita tad-delegazzjonijiet (punti 82 u 83).

IV — L-appell
18. Fil-31 ta’ Mejju 2012 il-Kunsill ipprezenta appell kontra s-sentenza tal-Qorti Generali.
19. L-appell huwa bbazat fuq tliet aggraviji.

20. Permezz tal-ewwel aggravju I-Kunsill isostni li kien hemm allegat ksur tal-Artikolu 4(3)
tar-Regolament Nru 1049/2001. Skont il-Kunsill, il-Qorti tal-Gustizzja ma kkunsidratx b’'mod
ibbilancjat id-drittijiet u l-interessi kunfliggenti.

21. It-tieni aggravju jirreferi ghall-allegat ksur tal-gurisprudenza tal-Qorti tal-Gustizzja fil-qasam
tal-acéess. Skont il-Kunsill, il-Qorti Generali kellha tiehu inkunsiderazzjoni d-duttrina li tippermetti li
jigu invokati ragunijiet ta’ ordni generali sabiex tigi michuda l-pubblikazzjoni ta’ certi kategoriji ta’
dokumenti.

22. It-tielet aggravju, li jirreferi ghal allegat zball ta’ ligi, huwa kompost minn tliet partijiet. Fl-ewwel
lok, huwa sostnut li 1-Qorti Generali talbet il-prova ta’ dannu reali ghall-interess protett
mill-eccezzjoni tal-Artikolu 4(3) tar-Regolament Nru 1049/2001. Fit-tieni lok, huwa allegat li
s-sentenza appellata ma haditx inkunsiderazzjoni l-importanza tal-istat tad-diskussjonijiet sabiex
tevalwa r-riskju ta’ pregudizzju gravi ghat-tehid ta’ decizjoni li jista’ jkollu l-izvelar tal-identitajiet
tad-delegazzjonijiet. Fit-tielet u l-ahhar lok, il-Kunsill isostni li ma ttehditx inkunsiderazzjoni n-natura
sensittiva tad-dokument mitlub.

V - Il-pro¢edura quddiem il-Qorti tal-Gustizzja
23. Dehru u pprezentaw l-osservazzjonijiet bil-miktub taghhom AIE, il-Gvern Cek, dak Spanjol u dak
Grieg, kif ukoll il-Parlament Ewropew, u l-AIE ipprezentat ir-replika taghha ghall-interventi

tal-Parlament Ewropew u tal-Gvern Cek u dak Spanjol u I-Kunsill ipprezenta r-replika tieghu
ghall-intervent tal-Parlament Ewropew.

24. Fis-seduta tal-21 ta’ Frar 2013 dehru I-Kunsill, AIE, il-Gvern Cek, dak Spanjol, dak Frané¢iz u dak
Grieg u l-Parlament Ewropew.

25. Fir-rigward tal-ewwel aggravju, il-Kunsill, sostnut mill-Gvern Cek, dak Spanjol, dak Fran¢iz u dak
Grieg, isostni li 1-Qorti Generali tat importanza ecéessiva lill-prin¢ipju ta’ trasparenza ghad-dannu
tar-rekwiziti marbuta mal-princ¢ipju ta’ effettivita tal-proc¢edura legizlattiva tal-Kunsill, 1i jirrikjedi
flessibbilta kbira sabiex l-Istati Membri jkunu jistghu jibdlu l-pozizzjonijiet inizjali taghhom, u b’hekk
tizdied il-possibbilta li tintlahaq pozizzjoni komuni. Fi kwalunkwe kaz skont il-Gvern Cek, dak
Franc¢iz u dan Spanjol, l-access ghall-kontenut sostantiv tad-dokument huwa bizzejjed sabiex
jiggarantixxi diskussjoni demokratika, u ghalhekk ma hijiex mehtiega, ghal dan il-ghan, li tigi zvelata
l-identita tad-delegazzjonijiet. Ghal dan AIE twiegeb li 1-Kunsil, minn naha, jirriproduci
l-gurisprudenza tal-Qorti tal-Gustizzja u, min-naha l-ohra, jikkritika l-punti tas-sentenza appellata li
semplicement tapplika din il-gurisprudenza. Fil-fehma taghha, sostnuta mill-Parlament Ewropew,
il-Qorti Generali bbilan¢jat b’'mod adegwat l-interessi involuti.

26. Fir-rigward tat-tieni aggravju, il-Kunsill isostni, bl-appogg tal-Gvern Grieg, li r-ragunament
tal-Qorti  Generali huwa inkompatibbli mal-gurisprudenza, li tawtorizza l-invokazzjoni ta’
kunsiderazzjonijiet ta’ ordni generali sabiex tichad l-access ghal kategoriji determinati ta’ dokumenti.
AIE, min-naha taghha, issostni li dan l-aggravju ma jirreferi espressament ghal ebda punt konkret
tas-sentenza appellata, u ghalhekk huwa inammissibbli. Fi kwalunkwe kaz, issostni, bl-appogg
tal-Parlament Ewropew, li 1-Kunsill fl-ebda mument ma ppreciza liema hija l-prezunzjoni generali li
hija bbazata fugha ¢-cahda tal-a¢cess, minghajr ma tezisti xi dispozizzjoni jew principju kwalunkwe li
jistghu jkunu ta’ bazi ta’ prezunzjoni ta’ kunfidenzjalita f'dan il-kaz, spe¢jalment fil-kaz ta’ dokumenti
li jaghmlu parti minn procedura legizlattiv.

27. Fir-rigward tat-tielet aggravju, il-Kunsill, sostnut mill-Gvern Spanjol u dak Grieg, isostni (I-ewwel
parti) li ntalab jaghti l-prova ta’ dannu reali ghall-interess protett mill-ec¢ezzjoni tal-Artikolu 4(3)
tar-Regolament Nru 1049/2001, filwaqt li fil-fehma tieghu huwa bizzejjed li juri r-riskju ta’ dannu. AIE
u I-Parlament Ewropew isostnu li I-Qorti Generali ma talbitx il-prova ta’ dannu reali, izda limitat ruhha
sabiex tezamina jekk, kif allega 1-Kunsill stess, kienx hemm dannu reali ghall-proc¢ess minhabba
l-izvelar mhux awtorizzat tal-identita tad-delegazzjonijiet.

28. Il-Kunsill isostni wkoll, bl-appogg tal-Gvern Fran¢iz u dak Grieg (it-tieni parti), li ma ttehidx
inkunsiderazzjoni l-istat fejn kienu waslu d-diskussjonijiet sabiex jigi evalwat ir-riskju ta’ dannu gravi li
seta’ jkollu l-izvelar tal-identitajiet tad-delegazzjonijiet. Fil-fehma tieghu, fil-fazijiet inizjali huwa
necessarju li dawn ikollhom margni ta’ negozzjazzjoni wiesa’ sabiex ikunu jistghu jiddibattu minghajr
il-pressjoni tal-pubbliku. Ghal dan AIE twiegeb li l-argument huwa inammissbbli peress li gie
pprezentat ghall-ewwel darba fl-appell. Fi kwalunkwe kaz, fil-fehma taghha, it-trasparenza hija iktar
necessarja fl-ewwel fazijiet tal-procedura, peress li d-dibattitu pubbliku jkun inutli jekk ikun jista’ jsir
biss meta d-delegazzjonijiet ikunu diga lahqu kompromess. Barra minn hekk, l-identifikazzjoni
tad-delegazzjonijiet ma ghandhiex ghalfejn taghmilha iktar difficli ghalihom li jibdlu l-pozizzjonijiet
rispettivi taghhom.

29. Fl-ahhar nett (it-tielet parti), il-Kunsill isostni li ma ttehditx inkunsiderazzjoni n-natura sensittiva
tad-dokument mitlub. Din in-natura sensittiva tirrizulta mill-fatt li I-proposti tad-delegazzjonijiet
kienu dwar l-eccezzjonijiet ghall-principju ta’ trasparenza li jigi inkluz fir-Regolament il-gdid, liema
kwistjoni diga dde¢idew dwarha l-qrati tal-Unjoni u li hija s-suggett ta’ dibattitu u ta’ pressjoni
min-naha tal-opinjoni pubblika. Prova ta’ din in-natura sensittiva huma d-diffikultajiet li qamu
fil-procedura ta’ revizjoni tar-Regolament, li damet minhabba s-suspetti mqajma fid-delegazzjonijiet
minhabba l-izvelar tal-informazzjoni mitluba, u li ghamilha difficli hafna ghalihom li ji¢¢aqalqu
mill-pozizzjonijiet inizjali taghhom, li juri r-relevanza tar-rifjut tal-Kunsill li tizvela l-informazzjoni.
Min-naha taghha, AIE twiegeb li 1-Qorti Generali ma qalitx li huma “sensittivi” biss is-sitwazzjonijiet
fejn ikun hemm inkwistjoni interess fundamentali tal-Unjoni jew tal-Istati Membri taghha, u li fdan
il-kaz, il-Kunsill ma mmotivax i¢-¢ahda tieghu fid-dettall, li tirrigwarda, jerga’, mhux opinjoni legali,
izda semplic¢i proposti ghall-emendar ta’ abbozz legizlattiv. Barra minn hekk, AIE tikkunsidra l-bgija
ta’ din il-parti tal-aggravju bhala inammissibbli peress li hija limitata ghad-diskussjoni tal-evalwazzjoni
tal-Qorti Generali dwar in-natura sensittiva tal-informazzjoni. Fi kwalunkwe kaz, AIE, bl-appogg

tal-Parlament Ewropew, tallega li huma proprja 1-proceduri legizlattivi li jqgajmu d-dibattitu u jaghtu lok
ghal pressjoni, peress li huwa precizament dan li jimplikaw it-trasparenza u d-demokrazija. Fl-ahhar
nett, AIE tichad li l-infiltrazzjonijiet kienu Il-kawza tad-diffikultajiet tal-procedura ta’ revizjoni
tar-Regolament jew li kkwazaw tibdil fil-metodu ta’ hidma.

VI - Kunsiderazzjonijiet

A — L-aggravji

30. Ghalkemm l-appell huwa bbazat fuq tliet aggravji, certament dawn kollha jipprezentaw, b’tibdil
minimu tal-perspettiva, argument wiehed: l-applikazzjoni zbaljata tal-ec¢ezzjoni prevista
fl-Artikolu 4(2) tar-Regolament Nru 1049/2001.

31. Fil-fatt, fl-ewwel aggravju 1-Qorti Generali hija akkuzata li kisret din id-dispozizzjoni billi ma
bbilancjatx korrettament id-drittijiet u l-interessi kunfliggenti, jigifieri, l-effettivita tal-process
decizjonali u d-dritt ta’ access ghal dokumenti. Min-naha tieghu, it-tieni aggravju huwa bbazat fuq ksur
tal-gurisprudenza tal-Qorti tal-Gustizzja fir-rigward tal-aé¢cess ghal kategorija partikolari ta’ dokumenti.
Fl-ahhar nett, it-tielet aggravju jinvoka zball ta’ ligi peress li 1-Qorti Generali ma haditx
inkunsiderazzjoni karatteristici partikolari tad-dokument u peress li talbet li l-eccezzjoni
tal-Artikolu 4(3) tehtieg prova partikolari.

32. Fil-fatt, kollox jiddependi minn jekk il-Qorti Generali kellhiex ragun fl-interpretazzjoni taghha
tal-imsemmi Artikolu 4(3) tar-Regolament Nru 1049/2001. Minkejja dan, ser insegwi l-formulazzjoni
tal-appell fit-tliet aggravji pprezentati, anki jekk xi kultant, meta jkun relevanti, ghal ragunijiet ta’
qosor, ser naghmel riferimenti.

B — Oggezzjonijiet rigward l-ammissibbilta ta’ xi aggravji

33. Minghajr ma waslet sabiex titlob formalment l-inammissibbilta taghhom, AIE osservat li xi aggravji
jistghu jkunu inammissibbli minhabba nuqqas ta’ precizjoni fl-indikazzjoni tal-punti kritici tas-sentenza
appellata. Dan huwa l-kaz tal-ewwel Zewg aggravji, li permezz taghhom, skont AIE, il-Kunsill
semplicement ghamel kritika generali tas-sentenza tal-Qorti Generali, minghajr ma rrefera
espressament ghall-punti konkreti tad-decizjoni. Min-naha l-ohra, fir-rigward tat-tieni parti tat-tielet
aggravju, AIE ssostni li 1-Kunsill, minn naha, ma pprecizax thiex jikkonsistu l-partijiet specifici
tal-procedura tieghu ta’ tehid ta’ decizjonijiet, u barra minn hekk, tressaq issa ghall-ewwel darba
l-argument ta’ bdil ta’ pozizzjoni tad-delegazzjoni matul il-procedura dec¢izjonali. Barra minn hekk,
AIE ssostni wkoll li f¢ertu sens l-ebda argument tal-Kunsill ma jimplika t-talba li 1-Qorti tal-Gustizzja
tevalwa mill-gdid il-fatti kif argumentati fl-istanza, b’'mod partikolari fir-rigward tal-evalwazzjoni
tan-natura sensittiva tad-dokument mitlub u r-ragunijiet possibbli li jistghu jiggustifikaw tul mhux
normali tal-procedura legizlattiva fis-sehh.

34. Minkejja dan, peress li, kif ghadni kemm ghidt, it-tliet aggravji huma essenzjalment wiehed, nahseb
li I-ebda wiehed ma ghandu jigi ddikjarat inammissibbli. Huwa bizzejjed, li jigu indikati nuqqasijiet
fl-argumenti li jew tqajmu issa ghall-ewwel darba jew inkella, jippresupponu evalwazzjoni mill-gdid
tal-fatti li jmur kontra s-sens kollu tal-appell.

C — Fugq il-mertu

1. L-ewwel aggravju

35. Il-Kunsill isostni, fl-ewwel lok, li s-sentenza appellata kisret l-Artikolu 4(3) tar-Regolament
Nru 1049/2001 peress li 1-Qorti Generali ma bbilan¢jatx b'mod xieraq id-drittijiet u l-interessi
kunfliggenti.

36. Il-kritika tal-Kunsill hija bbazata essenzjalment fuq il-fatt li 1-Qorti Generali tat prevalenza
lill-principju ta’ trasparenza meta mqabbel mal-principju ta’ effettivita fil-process ta’ tehid ta’ decizjoni
tal-Kunsill, u ma rrikonoxxietx il-fatt li tali process jehtieg il-garanzija ta’ margni ta’ negozzjazzjoni li
hija inkompatibbli mal-grad ta’ trasparenza mitlub mill-Qorti Generali.

37. It-twegiba ghal dan l-ewwel aggravju tehtieg certi kunsiderazzjonijiet ta’ princ¢ipju relatat
mal-process decizjonali tal-Kunsill meta dan jagixxi fil-kapacita legizlattiva tieghu. Il-fatt li 1-Kunsill
jippartecipa ghal process ta’ natura legizlattiva dejjem jaffettwa l-modus operandi tieghu, li fil-fatt
huwa dak ta’ istituzzjoni integorvernattiva.

a) II-Kunsill fl-ezercizzju tal-“kapacita legizlattiva” tieghu

38. Il-fatti tal-kaz inkwistjoni jmorru lura ghal qabel id-dhul fis-sehh tat-Trattat ta’ Lisbona, li jsahhah
ir-rwol “legizlattiv’ tal-Kunsill bhala korp li storikament huwa I-generatur eccellenti tad-dritt
tal-Unjoni. Ghaldagstant, dan ma huwiex kaz ta’ applikazzjoni tal-Artikolu 289 TFUE, li issa
jiddefinixxi thiex “tikkonsisti” 1-procedura legizlattiva u fliema kazijiet, ghalhekk, l-istituzzjonijiet
jagixxu fir-rwol legizlattiv. Konsegwentement, din ma ghadhiex kwistjoni li fugha l-istituzzjonijiet stess
ma ghandhom l-ebda kapacita ta’ evalwazzjoni u lanqas wahda li tiddependi mit-tifsira moghtija fkull
kaz ghar-riferiment fit-Trattat KE ghall-proceduri rregolati fl-Artikoli 251 u 252 tieghu, li l-ebda
wiehed minnhom ma huwa kkwalifikat bhala “legizlattiv”®.

39. Madankollu, il-process ta’ “adozzjoni” tal-kategoriji, tal-logika u tal-idea “legizlattiva” diga kien
inbeda u kien prezenti minn qabel Lisbona. Fil-fatt, sa mit-Trattat ta’ Amsterdam il-kategorija
tal-“legizlattiv’ diga kienet hadet postha fil-lingwagg tal-Unjoni. B’hekk it-tieni subparagrafu
tal-Artikolu 207(3) KE, diga kien jobbliga lill-Kunsill jiddefinixxi 1-“kazijiet li fihom ghandu jitgies li
jkun jagixxi fil-kapacita legizlattiva tieghu®, u dan precizament sabiex jippermetti l-ezercizzju tad-dritt
ta’ access ghal dokumenti ggarantit mill-Artikolu 255(1) KE. Fil-fehma tieghi, huwa sinjifikattiv li
t-Trattat ta” Amsterdam stabbilixxa d-dritt ta’ ac¢ess ghad-dokumenti tal-istituzzjonijiet, minn naha, u
l-kunsiderazzjoni specjali tal-“kapacita legizlattiva” tal-Kunsill, min-naha l-ohra. Barra minn hekk, dan
sar b'mod li l-ezercizzju tal-“kapacita legizlattiva” jidher gustament bhala kuntest li jiggustifika
l-ezercizzju tad-dritt ta’ access, u b’hekk jixhed ir-relazzjoni ta’ principju vinkolanti li jorbot
il-proceduri legizlattivi mal-principji ta’ pubbli¢itd u ta’ trasparenza’.

5 — PFdan is-sens, jista’ jinghad li billi jirreferi ghal kategoriji dagstant sinjifikattivi bhall-“procedura legizlattiva” (Artikolu 289 TFUE), it-Trattat ta’
Lisbona jinkludi t-tifsiriet kollha invokati minn dan it-tip ta’ espressjonijiet. Meta 1-Kunsill jelabora jew jippartecipa fl-izvilupp ta’ regoli ta’
applikazzjoni generali, vinkolanti u direttament applikabbli (Artikolu 288 TFUE), huwa johloq fid-dritt tal-Unjoni regola ekwivalenti ghal-ligi
nazzjonali. Peress li t-Trattati jipprovdu li dawn it-tip ta’ regoli jigu stabbiliti permezz ta’ procedura msejha “legizlattiva”
(Artikolu 289 TFUE), ghandu jigi konkluz li din il-procedura ghandha tkun ispirata mill-principji li jikkaratterizzaw dan it-tip ta’ process
fl-ordinamenti guridici nazzjonali. B'mod generali, dwar il-proceduri tal-Kunsill u tal-organizzazzjoni interna tieghu wara t-Trattat ta’ Lisbona
ara, K. Lenaerts, u P. van Nuffel, European Union Law, it-3 ed., 2011, 13-047 sa 13-060.

6 — Il-korsiv huwa tieghi.

7 — Fir-rigward tal-origini tal-kostruzzjoni tad-dritt ta’ access fl-ambitu tal-Unjoni, ara E. Guichot, Transparencia y acceso a la informacion en el
Derecho europeo, Cuadernos Universitarios de Derecho Administrativo, Editorial Derecho Global, Sevilla, 2011, p. 77 sa 104.

40. Ghaldagstant, il-progress evidenti irrapprezentat mit-Trattat ta’ Lisbona fdan il-qasam ma jistax
iwassal sabiex ma jigix rikonoxxut li 1-“lingwagg”, jekk irid jinghad hekk, tal-“legizlazzjoni” ma kienx
introdott minn dan it-Trattat. Id-dritt primarju precedenti kien jinkludi b’facilita relattiva dan
il-lingwagg, u, ghaldagstant, anki l-implikazzjonijiet tat-tifsira tieghu.

41. Min-naha l-ohra, fil-kuntest tad-dritt sussidjarju ghandu jigi osservat li, precizament, l-istess
Regolament Nru 1049/2001 jirreferi fil-premessa 6 ghall-obbligu li “jinghata aktar access
ghad-dokumenti fkazijiet fejn l-istituzzjonijiet jagixxu fil-kapacitajiet legislattivi taghhom”. Il-kaz
inkwistjoni huwa wiehed minn dawn il-kazijiet, kif jirrizulta mill-Artikolu 7 tar-Regoli ta’ Procedura
tal-Kunsill fis-sehh fil-mument li graw il-fatti relevanti fdan il-kaz®, li permezz tieghu, “[i]l-Kunsill
jagixxi fil-kapacita legizlattiva tieghu skond it-tifsira tat-tieni subparagrafu ta’ 1-Artikolu 207(3)
tat-Trattat tal-KE meta jadotta regoli li jorbtu legalment fi jew ghall-Istati Membri, permezz ta’
regolamenti, direttivi, decizjonijiet kwadru jew decizjonijiet, abbazi tad-dispozizzjonijiet rilevanti
tat-Trattati [...]".

42. Skont dak li jippre¢edi ma huwiex difficli li jigi konkluz li, minkejja d-differenzi li jista’ jkun hemm
bejn il-ligi nazzjonali u 1-“ligi” tal-Unjoni, jew bejn il-legizlatur tal-Istati u 1-“legizlatur” tal-Unjoni,
il-“procedura legizlattiva” imposta fuq il-Kunsill mill-Artikolu 289 TFUE sabiex jelabora r-regolamenti
tieghu (u dak osservat mill-Kunsill fl-ezer¢izzju tal-“kapacita legizlattiva tieghu” skont
lI-Artikolu 207 KE) huwa bhala kuncett vi¢in hafna ghall-“procedura legizlattiva” nazzjonali,
mill-perspettiva tar-ratio taghha u, ghaldagstant, mill-perspettiva tal-principji li ghandhom jispirawh.
Fl-ahhar nett, it-tnejn ghandhom inkomuni n-necessita li jissodisfaw rekwiziti vinkolanti
tal-legittimazzjoni demokratika”.

43. Ghaldagstant, il-process regolatorju li huwa fl-origni ta’ dan l-appell ghandu jigi kkunsidrat bhala
“legizlattiv” fis-sens proprju u preciz tieghu fid-dritt pubbliku ta’ origni statali. F'dan is-sens dak li
huwa importanti huwa li r-rizultat tal-imsemmi process ikun ligi li, minhabba l-kwalitajiet taghha
(applikazzjoni generali, natura vinkolanti, kapacita li tissostitwixxi l-ligijiet nazzjonali — li joriginaw
minn setghat realment demokrati¢i —) jehtieg grad partikolari ta’ legittimizzazzjoni demokratika u din
tista’ tirrizulta biss minn procedura bbazata fuq il-principji li tradizzjonalment irregolaw il-procedura
tal-legizlaturi nazzjonali ta’ natura rapprezentattiva.

b) In-nota tas-Segretarjat Generali tal-Kunsill lill-grupp ta’ hidma. Kontenut u portata: Dokument
intern?

44. Ladarba giet ipprecizata l-portata tal-espressjoni “procedura legizlattiva” huwa mehtieg li issa tigi
ezaminata n-natura li, fdan il-process, tikkorrispondi mad-dokument li 1-Kunsill ma halliex lil AIE
taccedi ghalih integralment.

45. Kif gie kkonstatat fil-punt 6 tas-sentenza appellata, din hija “nota [..] miktuba mis-Segretarjat
Generali [tal-Kunsill] lill-grupp ta’ hidma dwar l-informazzjoni stabbilit mill-Kunsill, dwar il-proposta
ta’ regolament tal-Parlament u tal-Kunsill dwar l-access pubbliku ghad-dokumenti tal-Parlament,
tal-Kunsill u tal-Kummissjoni”. Dan id-dokument, tkompli tghid il-Qorti Generali, “jghaqqad flimkien
il-proposti ghall-emendi jew verzjonijiet godda kkomunikati minn diversi Stati Membri waqt il-laggha
tal-grupp ta’ hidma tal-25 ta’ Novembru 2008”.

8 — Approvat permezz tad-Decizjoni tal-Kunsill 2006/683/KE, tal-15 ta’ Settembru 2006 (GU L 285, p 47).
9 — PFdan is-sens, L-Isvezja vs Turco u Il-Kunsill, ic¢itata iktar ’il fuq, punt 46.

46. Kif spjega 1-Kunsill stess fin-nota ta’ osservazzjonijiet tieghu'’, in-nota inkwistjoni taqa’ fil-kuntest
tal-process osservat mill-Kunsill ghall-ipprocessar ta’ “fajl legizlattiv’", skont id-dispozizzjonijiet
tar-Regoli tal-Procedura tieghu fis-sehh dak iz-zmien.

47. Skont 1-Artikolu 19(2) tar-Regoli ta’ Procedura, il-punti kollha fuq l-agenda tal-Kunsill “ghandhom
jigu ezaminati minn qabel mill-Coreper hlief jekk dan ta’ l-ahhar ma jiddecidix mod iehor. Il-Coreper
ghandu jaghmel hiltu sabiex jilhaq ftehim fil-livell tieghu li ghandu jigi prezentat lill-Kunsill ghal
adozzjoni. Huwa ghandu jizgura prezentazzjoni adegwata tad-dossjers lill-Kunsill u, fejn ikun il-kaz,
ghandu jipprezenta linji gwida, possibbiltajiet jew soluzzjonijiet suggeriti”. Bl-istess mod, u skont
il-paragrafu (3) tal-istess artikolu, “[j]istghu jigu stabbiliti kumitati jew gruppi ta’ hidma mill-Coreper,
jew bl-approvazzjoni tieghu, bil-ghan li titwettaq certa hidma ta’ thejjija jew studji definiti minn
qabel.”

48. In-nota inkwistjoni kienet inkitbet minn wiehed mill-“gruppi ta’ hidma” imsemmija
fl-Artikolu 19(3) tar-Regoli ta’ Procedura®, l-imsejjah “grupp ta’ hidma dwar l-informazzjoni”, mahluq
mill-Kunsill, u tinkludi 1-“proposti ta’” emendi jew ta’ redazzjoni mill-gdid ikkomunikati mill-varji Stati
Membri” matul il-laqgha tal-grupp tieghu li kellha l-ghan li tezamina l-proposta ghall-emendar
tar-Regolament Nru 1049/2001 ipprezentata mill-Kummissjoni®. Ghaldagstant, dan huwa dokument
“ta’ hidma” fejn kienu inkluzi l-proposti maghmula minn varji Stati Membri lill-grupp ta’ hidma
ffurmat sabiex jipprepara l-ahhar decizjoni tal-Kunsill fir-rigward tal-proposta ghall-emendar
tar-Regolament Nru 1049/2001 maghmula mill-Kummissjoni.

49. Huwa car li n-“nota” hija l-ekwivalenti ghal dawk li huma “emendi” fi proc¢edura legizlattiva
nazzjonali. Certament, peress li dan huwa dokument mahluq fi hdan dak li fit-terminologija
tal-Kunsill jissejjah “grupp ta’ hidma” ikkostitwit sabiex jipprepara decizjoni tal-Kunsill, dan jista’
jissejjah ukoll “dokument redatt minn istituzzjoni ghall-uzu intern taghha jew ricevut minnha, relatat
ma’ suggett li l-istituzzjoni tkun ghadha ma haditx decizjoni dwaru”, kif tipprovdi l-eccezzjoni prevista
fl-ewwel subparagrafu tal-Artikolu 4(3) tar-Regolament Nru 1049/2001. Inkluz “dokument li fih
opinjonijiet ghall-uzu intern bhala parti minn deliberazzjoni u konsultazzjonijiet preliminarji
fl-istituzzjoni” kif previst fit-tieni subparagrafu tal-imsemmi Artikolu 4(3).

50. Issa, dan 1-“uzu intern” isir fil-kuntest ta’ procedura legizlattiv'*. Tkun kemm tkun fazi inizjali,
xorta hija “legizlattiva” dags il-partijiet kollha li jaghmlu, fit-totalita tieghu, il-process ta’ elaborazzjoni
ta’ ligi bhal dak li, fdan il-kaz, tista’ temenda r-Regolament Nru 1049/2001.

51. Ghandu jittieched inkunsiderazzjoni li I-lingwagg tar-Regolament Nru 1049/2001 meta,
fid-deskrizzjoni tal-portata tal-e¢cezzjoni tal-Artikolu 4(3) jirreferi ghal “opinjonijiet ghall-uzu intern”,
ma tantx huwa xieraq wisq fil-kuntest ta’ riferiment ghal procedura “legizlattiva”. Jista’ jinghad ukoll li,
fil-kuntest ta’ procedura legizlattiva, ma jezistux “opinjonijiet interni”; sa certu punt il-pubbli¢ita hija
inerenti ghall-modus operandi tal-legizlatur. Huwa differenti pero 1-kaz tal-processi li jsehhu qabel dak
proprjament legizlattiv, bhal ma kien il-kaz, kif diga ntqal, fil-kawza L-Isvezja u Turco vs IlI-Kunsill,
imsemmija iktar ’il fuq.

10 — Punti 10 sa 20.
11 — Ibid., punt 11.
12 — Liema artikolu jawtorizza l-kostituzzjoni ta’ “kumitati jew gruppi ta’ hidma mill-Coreper, jew bl-approvazzjoni tieghu, bil-ghan li titwettaq

minn delegat ta’ I-Istat Membru li jkun imissu jippresjedi 1-lagghat imsemmija tal-Kunsill” li jkunu qeghdin jigu ppreparati fdak il-kaz.

13 — (COM(2011)137).

14 — Peress li fil-fatt hija s-sitwazzjoni prevista fl-Artikolu 7 tar-Regoli tal-Procedura, imsemmi fil-punt 41: “Il-Kunsill jagixxi fil-kapacita
legizlattiva [..] meta jadotta regoli li jorbtu legalment fi jew ghall-Istati Membri, permezz ta’ regolamenti, direttivi, [...]".

52. Dan ma jfissirx li l-e¢cezzjoni tal-Artikolu 4 hija a priori inapplikabbli ghall-istituzzjonijiet meta
jagixxu fl-ezercizzju proprju tal-kapacita legizlattiva taghhom, izda jfisser li d-dibattitu bejn id-“dannu

gravi” (l-eccezzjoni) u 1-“interess pubbliku superjuri” (ec¢¢ezzjoni tal-e¢¢ezzjoni) huwa sa certu punt
“zbilan¢jat” favur dan tal-ahhar.

53. Lanqas ma huwa l-kaz, bhal fil-kawza L-Isvezja u Turco vs Il-Kunsill, imsemmija iktar il fuq, ta’
dokument ta’ servizz legali jew ta’ korp ta’ natura teknika jew amministrattiva, izda huwa
informazzjoni rigward il-pozizzjoni tal-Istati Membri dwar proposta ta’ revizjoni legizlattiva.
Bil-kontra, dan huwa dokument li l-informazzjoni tieghu hija ta’ natura politika u li l-awturi materjali
tieghu jikkorrispondu mal-istess Stati Membri li sussegwentement ghandhom jadottaw decizjoni fi
hdan il-Kunsill. Ghaldagstant, ma hemmx, ftermini politici jew materjali, differenzi bejn dawk li
jipproponu fi hdan il-korp ta’ hidma u dawk li jiddeciedu bhala Kunsill.

54. Fil-fatt, jidher c¢ar li ninsabu fis-sitwazzjoni kkunsidrata fil-premessa 6 tar-Regolament
Nru 1049/2001, li permezz tieghu “[g]lhandu jinghata aktar acc¢ess ghad-dokumenti fkazijiet fejn
l-istituzzjonijiet jagixxu fil-kapacitajiet legislattivi taghhom”, kif fakkret il-Qorti tal-Gustizzja fil-kawza
L-Isvezja u Turco vs II-Kunsill °.

55. “Iktar access” ma jfissirx, ¢ertament, “ac¢ess assolut”, peress li meta jsir riferiment ghal “I-ikbar
access possibbli” diga qieghed jigi indikat li ma huwiex mehtieg necessarjament u fkull kaz access
inkundizzjonat. Ifisser li l-eccezzjonijiet previsti fir-Regolament Nru 1049/2001 ghandhom jigu
interpretati b’attenzjoni partikolari ghar-rekwiziti li timponi n-natura stess tal-attivita mibdija, fdan
il-kaz, mill-Kunsill.

56. Bla dubju, ir-restrizzjoni, ma tistax tasal sa l-estrem stabbilit mil-“linji gwida” osservati mill-Kunsill
fl-applikazzjoni tar-Regolament Nru 1049/2001 u ghal dawk li rrefera ghalihom fil-punti 16 sa 25
tal-appell tieghu. Skont dawn il-linji gwida jirrizulta li -Kunsill ghandu jichad, bhala regola generali,
il-pubblikazzjonijiet tal-ismijiet tad-delegazzjonijiet ikkoncernati fi kwalunkwe dokument li dwaru
l-istituzzjoni ma tkun ghadha hadet l-ebda de¢izjoni. Ghal ragunijiet li ser nesponi iktar ’il quddiem,
l-fatt li napplika din ir-regola b’'mod indiskriminat, minghajr ma niehu inkunsiderazzjoni n-natura
tal-procedura li huwa parti minnu d-dokument, ma jkunx kontra s-sens u l-ghan tar-Regolament
Nru 1049/2001.

c) L-ibbilan¢jar mill-Qorti Generali tal-interessi inkwistjoni

57. Kuntrarjament ghal dak li jsostni 1-Kunsill fl-argument principali tieghu, fl-opinjoni tieghi
s-sentenza appellata bbilancajt b’'mod xieraq id-drittijiet u l-interessi kunfliggenti, jigifieri l-effettivita
tal-process decizjonali minn naha, u d-dritt ta’ ac¢¢ess min-naha l-ohra, meta kkonkludiet li ma
setghetx tigi applikata 1-eccezzjoni stabbilita fl-Artikolu 4(3) tar-Regolament Nru 1049/2001.

58. Jagbel li nillimitaw ruhna ghall-kwistjoni tal-kawza fit-termini gusti taghha u, ghaldagstant,
inzommu fmohhna li 1-Kunsill accetta l-access ghad-dokumentazzjoni kollha mitluba minn AIS “hlief”
ghall-identita tal-Istati Membri. F'dan is-sens ghandu jigi rikonoxxut li 1-Kunsill ghamel sforz sabiex
l-agir tieghu jkun iktar trasparenti, b'mod partikolari meta jagixxi fl-ezercizzju tal-kapacita legizlattiva
tieghu. Minghajr dubju 1-kwistjoni hija jekk dak li sar kienx bizzejjed.

59. Fit-termini iktar sustantivi taghha, il-kwistjoni hija, ghaldagstant, is-segwenti: l-identifikazzjoni
tal-Istati Membri li pprezentaw “emendi” fi “procedura legizlattiva” hija informazzjoni li tista’ tigi
michuda skont l-eccezzjoni prevista fl-Artikolu 4(3) tar-Regolament Nru 1049/2001?

60. Fil-fehma tieghi, ir-risposta ghal din id-domanda ghandha tkun negattiva.

15 — I¢citata fil-punt 46. II-Qorti Generali esprimiet ruhha fl-istess sens fil-punt 69 tas-sentenza appellata.

61. Fil-fehma tieghi ghandna nsegwu l-kriterju tal-Qorti Generali u ghandu jigi sostnut li l-identita
tal-Istati Membri li ddefendew id-diversi proposti kkunsidrati matul il-hidma ghall-emendar
tar-Regolament Nru 1049/2001 tikkostitwixxi element ta’ evidenza minima u essenzjali sabiex ikun
possibbli r-rekwizit ta’ responsabbilta politika min-naha tad-destinatarji tar-regola futura. Gustament
ghalhekk, 1-access ghal din l-informazzjoni jservi b'mod immedjat ghas-sodisfazzjon tal-ghan ahhari li
jservi l-process legizlattiv, jigifieri, il-legittimita demokratika tar-regoli li jirrizultaw minn dan
il-process.

62. Nammetti li kellu ragun il-Kunsill jenfasizza li l-gharfien ta’ din l-informazzjoni jista’ jikkawza
diffikulta ghall-istrategija ta’ negozjar tal-membri tal-Kunsill u, fdan is-sens, jippregudika l-effettivita
tal-process ta’ tehid ta’ decizjoni. Madankollu, il-kwistjoni hija li dan l-argument jitlef il-forza tieghu
meta ma jkunx jirreferi ghall-agir tal-Kunsill fambitu differenti minn dak legizlattiv. Meta, bhal ma
huwa I-kaz, il-Kunsill jagixxi fl-ezerc¢izzju tal-“kapacita legizlattiva” tieghu, dan l-argument, li fih
innifsu ma huwiex illegittimu, ma jistax ikun assolutament determinanti fil-kuntest tal-eccezzjoni
prevista fl-Artikolu 4(3) tar-Regolament Nru 1049/2001.

63. “Legizlazzjoni” hija mid-definizzjoni taghha, agir normattiv li f'so¢jeta demokratika jista’ jsir biss
permezz ta’ process ta’ natura pubblika u, fdan is-sens, “trasparenti”. Inkella ma jkunx possibbli li
1-“ligi” tinghata l-kwalita ta’ espressjoni tal-volonta ta’ dawk li jridu jobduha, jigifieri, il-bazi stess
tal-legittimita taghha bhala mandat inkontestabbli. F'demokrazija rapprezentattiva, u dan il-kuncett
ghandu japplika ghall-Unjoni, il-process legizlattiv ghandu jkun accessibbli gha¢-cittadini, inkella ma
jkunux jistghu jezigu mir-rapprezentanti taghhom ir-responsabbilta politika li nghataw mill-mandat
elettorali.

64. Fil-kuntest ta’ din il-pro¢edura pubblika, it-trasparenza ghandha funzjoni kwalifikata, differenti,
feertu sens, minn dik fil-proceduri amministrattivi. Jekk fdawn it-trasparenza sservi, b’mod
partikolari, sabiex tiggarantixxi Il-issuggettar tal-amministrazzjoni ghall-istat tad-dritt, fil-process
legizlattiv hija sservi ghal-legittimizzazzjoni tal-ligi stess u, ghaldagstant, maghha, tal-ordinament
guridiku kollu kemm hu.

65. Jista’ jinghad ukoll li dak li 1-Kunsill jikkwalifika bhala dannu gravi ghall-process decizjonali tieghu
huwa l-ahjar garanzija ghall-izvolgiment korrett tal-procedura legizlattiva li 1-Kunsill qieghed
jippartecipa fiha fdan il-kaz. Fi kliem iehor, hija l-limitazzjoni tat-trasparenza li, fkaz bhal dak
inkwistjoni, tista’ tippregudika l-process li ghandu jigi segwit ghar-revizjoni ta’ regolament
bhar-Regolament Nru 1049/2001.

66. Bi gbil mar-ragunament tal-Qorti Generali, ir-risposta ghall-Kunsill tista’ tkun li I-inkonvenjenzi li
tista’ tikkawza t-trasparenza, f'termini ta’ effettivita, ghan-negozjar u l-adozzjoni ta’ decizjonijiet, jistghu
jiggustifikaw is-sagrificju tieghu meta I-Kunsill jagixxi bhala istituzzjoni intergovernattiva u fl-ezercizzju
ta’ funzjonijiet tal-istess natura, izda qatt meta jagixxi fi procedura legizlattiva. Fi kliem iehor,
it-trasparenza tista’ tidher oggettivament bhala inkonvenjent fil-kuntest ta’ “negozjati” bejn Stati, izda
mhux fil-kaz matul “deliberazzjoni” bejn dawk li jridu jiftiehmu dwar il-kontenut ta’ norma
“legizlattiva”. Jekk fl-ewwel kaz l-interess prevalenti jista’ jkun, ghal kull Stat, l-interess proprju,
fit-tieni wiehed l-interess ikkonc¢ernat ghandu jkun dak tal-Unjoni, jigifieri, interess komuni, ibbazat fuq
it-twettiq tal-principji fundamentali taghha, fosthom dak tad-demokrazija .

67. Ghalkemm anki fl-ezercizzju tal-funzjonijiet legizlattivi t-trasparenza tista’ tkun inkonvenjenza,
ghandu jinghad li qatt ma nghad li d-demokrazija ghamlet iktar “facli” l-legizlazzjoni jekk b’facli
wiehed jithem “mohbija mill-iskrutinju tal-pubbliku” sa fejn il-kontroll mill-opinjoni pubblika
jippresupponi kundizzjonament serju ghall-protagonisti tal-legizlazzjoni.

16 — D. Curtin, “Judging EU secrecy”, Cahiers de Droit Européen 2/2012, Bruylant, p. 459-490 [461], jirreferi ghall-piz li ghad ghandha fl-Unjoni
I-memorja taz-zmienijiet meta il-mod ta’ tmexxija taghha kien permezz tad-“diplomazija” mhux id-“demokrazija”.

68. Kif iddikjarat il-Qorti tal-Gustizzja, “il-possibbilta, gha¢-¢ittadini, li jsiru jafu l-bazi tal-azzjonijiet
legizlattivi hija kundizzjoni tal-ezercizzju effettiv, minn dawn tal-ahhar, tad-drittijiet demokratici
taghhom”". Din l-informazzjoni tippresupponi l-kontroll mi¢-¢ittadini tal-“l-informazzjoni kollha li
tkun ikkostitwixxiet il-bazi ta’ att legizlattiv'®. Ghaldagstant, il-habi mill-pubbliku tal-identita
tal-awturi tal-proposti diskussi fi hdan wahda mill-fazijiet tal-process legizlattiv icahhad li¢-cittadin
minn element ta’ evidenza necessarju ghall-ezercizzju effettiv ta’ dritt demokratiku fundamentali,
bhall-possibbilta effettiva li tkun mehtiega responsabbilta politika tal-protagonisti tal-process ta’
formazzjoni tal-volonta pubblika li ser tigi fformata fligi.

69. Ghandu jerga’ jinghad li 1-Istati Membri li jippartecipaw fi proc¢edura legizlattiva tal-Unjoni bhala
membri ta’” wahda mill-istituzzjonijiet taghha huma iktar qrib l-idea ta’ legizlatur nazzjonali milli ghal
suggett sovran protagonist tar-relazzjonijiet irregolati mid-dritt internazzjonali. Il-logika
tad-diskrezzjoni u anki ta’ segretezza, gustifikabbli fil-kuntest tar-relazzjoni bejn stati sovrani, ma ssibx
postha fl-ambitu tal-Unjoni, li fdan ir-rigward hija qabel kollox, u b’'mod progressiv, komunita ispirata
fuq il-principji tar-regola tal-istat tad-dritt u tad-demokrazija.

70. Fdan il-kuntest, ghalkemm huwa minnu li I-Kunsill ta lil AIE l-informazzjoni kollha mitluba hlief
ghall-identita tal-awturi tal-proposti, ma jistax jigi accettat li dan kien bizzejjed sabiex jigi
kompletament issodisfatt il-principju ta’ trasparenza. Fil-fatt, AIE setghet tkun taf l-“opinjonijiet”
tal-Istati Membri izda mhux l-identitd ta’ min ipproponihom. Certament, opinjoni jista’ jkollha valur
fiha nfisha fil-kuntest ta’ dibattitu intellettwali, izda fkuntest politiku hija importanti wkoll, u fuq
kollox, ghaliex hija l-opinjoni ta’ xi hadd.

71. Ghaldagstant, ma naqbilx mal-argument tal-Gvern Cek, dak Franciz u dak Spanjol fis-sens li
t-trasparenza u, ghalhekk, id-dibattitu politiku hija ggarantita permezz tal-a¢cess ghas-semplici
kontenut materjali tad-dokument. B'dan l-a¢¢ess huwa forsi ggarantit id-dibattitu astratt dwar
il-proposti diskussi, izda fi kwalunkwe kaz minghajr il-valur mizjud li toffri l-identita ta’ dawk li
jiddefendu jew jikkritikawhom. Id-dibattitu politiku demokratiku huwa, fuq kollox dibattitu
responsabbli; u sabiex tigi mitluba responsabbilta huwa essenzjali li tkun maghrufa l-identita ta’ dawk
li jippartecipaw fid-dibattitu u, b’'mod partikolari, fuq liema termini qeghdin jaghmlu dan.

72. Kif gustament tghid il-Qorti Generali fil-punt 69 tas-sentenza appellata, “f'sistema bbazata fuq
il-princ¢ipju ta’ legittimita demokratika”, l1-awturi tal-proposti maghmula “fil-kuntest ta’ procedura fejn
l-istituzzjonijiet jagixxu fil-kwalita ta’ legizlatur” ghandhom “jirrispondu ghall-atti taghhom fil-konfront
tal-pubbliku” u ghaldagstant, ghandhom ikunu maghrufa. Id-danni msemmija mill-Kunsill fdan
ir-rigward juru, kif tosserva 1-Qorti Generali fil-punti 70 sa 72 tas-sentenza taghha, dannu mhux
fondat dwar l-inkapacita tac-¢ittadini u l-istituzzjonijiet sabiex jithmu fit-termini proprja tieghu s-sens
profond tad-dibattitu demokratiku u, konkretament, in-natura tat-tibdil ta’ pozizzjonijiet u strategiji
bhala rizultat, precizament, tad-diskussjoni razzjonali bejn suggetti responsabbli.

73. Fi ftit kliem, il-Qorti tal-Gustizzja bbilan¢jat b’'mod adegwat id-drittijiet u l-interessi kunfliggenti, u
ghaldagstant l-ewwel aggravju ghandu jigi michud.

2. It-tieni aggravju

74. Permezz tat-tieni aggravju l-Kunsill jikkritika I-ksur tal-gurisprudenza tal-Qorti tal-Gustizzja li
tippermetti li jigu invokati “ragunijiet ta’ natura generali” sabiex jigi michud l-access ghal kategoriji
determinati ta’ dokumenti .

17 — L-Isvezja u Turco vs II-Kunsill, iccitata iktar il fug, punt 46.
18 — Loc. ult. cit.

19 — Fdan is-sens, is-sentenzi L-Isvezja u Turco vs 1I-Kunsill, i¢¢itata iktar ’il fug, punt 50; tad-29 ta’ Gunju 2010 IlI-Kummissjoni vs Technische
Glaswerke Ilmenau (C-139/07 P, Gabra p. 1-5885, punt 54), u tal-21 ta’ Lulju 2011, L-Isvezja vs MyTravel u Il-Kummissjoni (C-506/08 P,
Gabra p. 1-6237, punt 74).

75. L-imsemmija duttrina tal-Qorti tal-Gustizzja tammetti, ¢ertament, li, fir-rigward ta’ kategoriji
determinati ta’ dokumenti, jista’ jigi prezunt li, fil-prin¢ipju, l-izvelar ta’ dawn id-dokumenti jista’
jippregudika l-ghan tal-procedura li jaqghu tahtha. L-imsemmija prezunzjoni hija bbazata, fi
kwalunkwe kaz, fuq il-premessa li l-procedura inkwistjoni tistabbilixxi sistema specifika ghall-access
ghall-imsemmija dokumenti. L-ezistenza ta’ tali sistema tippermetti l-prezunzjoni li, fil-princ¢ipju,
l-izvelar ta’ tali dokumenti jista’ jaffettwa 1-ghan li jservi l-process li jaqghu tahtu.

76. Din fl-ebda kaz ma hija prezunzjoni inkonfutabbli peress li “[d]in il-prezunzjoni generali ma
teskludix id-dritt [tal]-persuni interessati” (jigifieri dawk li ma ghandhomx dritt ta’ access
ghad-dokumenti fil-pro¢edura ta’ kontroll) “li juru li dokument specifiku [...] ma huwiex kopert minn
din il-prezunzjoni jew li jezisti interess pubbliku oghla li jiggustifika l-izvelar tad-dokument
imsemmi”*.

77. Fdan il-kaz, minghajr dubju, ghalkemm il-Kunsill jghid li invoka quddiem il-Qorti Generali
l-ezistenza ta’ prezunzjoni generali sabiex ma tigix zvelata l-identita tal-Istati Membri mitluba minn
AIE, certament huwa li dak li fil-verita sostna, kif jirrizulta mill-punt 49 tal-appell, id-dokument
ikkon¢ernat kien jirreferi ghal kwistjonijiet partikolarment sensittivi u li l-process decizjonali kien
jinsab ffazi bikrija hafna, u ghalhekk l-izvelar tieghu seta’ jaffettwa serjament il-process decizjonali.

78. Fil-fehma tieghi, dak li jipprecedi ma jfissirx l-ezistenza ta’ sistema specifika ta’ access, differenti
minn dik stabbilita fir-Regolament Nru 1049/2001, izda li tressqu ragunijiet sabiex jigi michud,
konkretament, l-ac¢ess ghall-informazzjoni mitluba. Fil-fehma tieghi, il-Qorti Generali tat risposta
ragonevoli u suffi¢cjenti ghal dawn ir-ragunijiet fil-punti 68 sa 78 tas-sentenza appellata, filwaqt li
semmiet ripetutament in-natura eccessivament astratta tal-allegazzjonijiet tal-Kunsill. Fir-rigward ta’
dan il-punt, nagbel mal-parir ta’ AIE rigward l-inammissibbilta ta’ aggravju li fil-fatt permezz tieghu
wiehed ifittex li I-Qorti tal-Gustizzja tirrevedi lI-evalwazzjoni tal-fatti maghmula mill-Qorti Generali.

3. It-tielet aggravju
79. Filwagqt li jinvoka zball ta’ ligi, il-Kunsill jagsam it-tielet u l-ahhar aggravju tieghu fi tliet partijiet.

80. Fl-ewwel lok, il-Kunsill isostni li 1-Qorti Generali talbet indebitament il-prova ta’ dannu reali
ghall-interess protett mill-eccezzjoni tal-Artikolu 4(3) tar-Regolament Nru 1049/2001. Fil-fehma
tieghi, i¢-cahda ma hijiex gustifikata. 11-Qorti Generali ma talbitx prova ta’ dan it-tip izda llimitat
ruhha sabiex tirribatti l-argumenti li bihom il-Kunsill ried juri precizament, li l-izvelar tal-identita
tal-Istati Membri kien jippregudika l-process dec¢izjonali.

81. Fil-fatt, meta fil-punti 73 u 74 tas-sentenza appellata 1-Qorti Generali sostniet, skont kif allega
-Kunsill fil-punt 57 tal-appell tieghu, li 1-kontenut ta’ dibattitu mizmum bejn ir-rapprezentanti ta’
Gvern u kummissjoni parlamentarja ma jippermettix li jigi identifikat dannu ghall-process decizjonali,
dak li fil-veritd qieghed isir mill-Qorti Generali huwa li taghti risposta ghall-allegazzjoni tal-Kunsill
stess li l-izvelar mhux awtorizzat tal-identita tal-Istati Membri min-naha ta’ Statewatch kien ikkawza
dannu effettiv ghall-process ta’ tehid ta’ decizjoni. Ghaldagstant, il-Qorti Generali nizlet fuq il-livell
tal-konkret semplicement ghaliex il-Kunsill wassalha biex taghmel dan.

82. Fir-rigward tat-tieni parti tal-aggravju, il-Kunsill isostni li s-sentenza appellata ma haditx
inkunsiderazzjoni l-importanza tal-istat tad-diskussjonijiet sabiex tevalwa r-riskju tad-dannu gravi li
jista’ jirrizulta mill-izvelar tal-identitajiet tad-delegazzjonijiet ghall-process decizjonali.

20 — Sentenza IlI-Kummissjoni vs Technische Glaswerk Ilmenau, i¢citata iktar ’il fuq, punt 62.

83. Minghajr pregudizzju ghar-ragunijiet moghtija mill-Qorti Generali fil-punti 75 u 76 tas-sentenza
appellata, inhoss li huwa bizzejjed li jsir riferiment ghall-kunsiderazzjoni maghmula fil-punt 50 ta’
dawn il-konkluzjonijiet fis-sens li 1-logika tal-principji li jirregolaw il-procedura legizlattiva ghandha
testendi wkoll ghall-fazijiet kollha li jiffurmaw dan il-process.

84. Fit-tielet u l-ahhar lok, il-Kunsill jikkritika 1-fatt li ma ttehditx inkunsiderazzjoni n-natura sensittiva
tad-dokument mitlub. F'dan ir-rigward, minbarra li nerga’ nirreferi ghall-kunsiderazzjonijiet ta’ natura
generali maghmula fil-punti 63 sa 71, nikkunsidra li huwa bizzejjed li jigi osservat li, mill-gdid,
l-akkuzi tal-Kunsill huma bbazati biss fuq in-nuqqas ta’ qbil tieghu mal-evalwazzjoni tal-fatti
maghmula mill-Qorti Generali.

85. Abbazi ta’ dak li jipprecedi, nipproponi wkoll li 1-Qorti tal-Gustizzja ma tilqax il-bqija tal-aggraviji.

VII - Spejjez

86. Skont I-Artikolu 184(1) moqri flimkien mal-Artikoli 138 u 138(1) tar-Regoli tal-Procedura,
nissuggerixxi lill-Qorti tal-Gustizzja li 1-Kunsill jigi kkundannat ghall-ispejjez.

VIII — Konkluzjoni

87. Fid-dawl tal-kunsiderazzjonijiet precedenti, nissuggerixxi lill-Qorti tal-Gustizzja sabiex tiddeciedi
kif gej:

1)  Ir-rikors huwa michud.

2)  II-Kunsill huwa kkundannat ghall-ispejjez.

